
КОМИ РЕСПУБЛИКАЛӦН ОЛАНПАС
Коми Республикаын меставывса асвеськӧдлӧм кузя

 ӧткымын юалӧм йылысь
Примитӧма Коми Республикаса

Каналан Сӧветӧн



         2014 вося вӧльгым тӧлысь 27 лунӧ
1 статья. Медшӧр терминъяс да кыв вежӧртасъяс, кутшӧмъясӧн 



вӧдитчӧны тайӧ Оланпасын
Медшӧр терминъяс да кыв вежӧртасъяс, кутшӧмъясӧн вӧдитчӧны тайӧ Оланпасын, инмӧны Коми Республикаын муниципальнӧй юкӧнъяслӧн меставывса асвеськӧдлан органъяслы (водзӧ лӧсялӧмӧн – меставывса асвеськӧдлан органъяс, муниципальнӧй юкӧнъяс), вӧдитчӧны сідзи жӧ, кыдзи и "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпасын.
2 статья. Муниципальнӧй районъясса муниципальнӧй 



юкӧнъяслысь бӧрйӧм органъяс  



котыртан пӧрадок
1. Муниципальнӧй районъясса муниципальнӧй юкӧнъяслӧн бӧрйӧм органъяс бӧрйӧны муниципальнӧй бӧрйысьӧмъяс вылын ставлы инмана, быдӧнлы ӧткодь да веськыд бӧрйысян инӧд серти гусьӧн гӧлӧсуйтігӧн. 

2. Муниципальнӧй районъяслӧн муниципальнӧй юкӧнса бӧрйӧм органъяс котыртігӧн ӧти овмӧдчӧминсянь бӧрйӧм депутат лыд оз вермы вевтыртны муниципальнӧй районлӧн муниципальнӧй юкӧнса бӧрйӧм органлӧн урчитӧм лыдысь кык витӧд пай.

3 статья. Муниципальнӧй юкӧнса юралысьясӧс бӧръян пӧрадок
1. Кар кытшъяслӧн, муниципальнӧй районъяслӧн, кар овмӧдчӧминъяслӧн, а сідзжӧ овмӧдчӧминъяслӧн, кутшӧмъяс лоӧны муниципальнӧй районъяслӧн административнӧй шӧринъясӧн, юралысьяс тайӧ Оланпас да муниципальнӧй юкӧнса устав серти бӧрйысьӧны индӧм муниципальнӧй юкӧнъяслӧн бӧрйӧм органъясӧн ас лыдысь да такӧд тшӧтш пӧртӧны олӧмӧ муниципальнӧй юкӧнъясын бӧрйӧм органъяслӧн веськӧдлысьяслысь уджмогъяс.

2. Сикт овмӧдчӧминъяслӧн муниципальнӧй юкӧнъясса юралысьяс бӧрйыссьӧны индӧм муниципальнӧй юкӧнъясса бӧрйӧм органъясӧн ас лыдысь тайӧ Оланпас да муниципальнӧй юкӧнса устав серти да:

1) пӧртӧны олӧмӧ муниципальнӧй юкӧнъясса бӧрйӧм органъясӧн веськӧдлысьяслысь уджмогъяс;

2) пӧртӧны олӧмӧ муниципальнӧй юкӧнъясса бӧрйӧм органъясӧн веськӧдлысьяслысь уджмогъяс да, сикт овмӧдчӧминъясса муниципальнӧй юкӧнъяслӧн уставъясӧн кӧ пасйӧма меставывса администрация (муниципальнӧй юкӧнса олӧмӧ пӧртан-тшӧктан орган) котыртӧм, юрнуӧдӧны меставывса администрацияӧн (муниципальнӧй юкӧнса олӧмӧ пӧртан-тшӧктан органӧн).

3. Овмӧдчӧминъясын, кӧні муниципальнӧй юкӧнъясса бӧрйӧм органъяслӧн уджмогъясыс пӧртсьӧны олӧмӧ гражданалӧн скодӧн, муниципальнӧй юкӧнъясса юралысьяс бӧрйыссьӧны гражданалӧн скод вылын да найӧ пӧртӧны олӧмӧ меставывса администрацияясса (муниципальнӧй юкӧнса олӧмӧ пӧртан-тшӧктан органъясса) юралысьяслысь уджмогъяссӧ.

4 статья. Меставывса администрация (муниципальнӧй



юкӧнса олӧмӧ пӧртан-тшӧктан орган)  



котыртан пӧрадок
1. Меставывса администрация (муниципальнӧй юкӧнса олӧмӧ пӧртан-тшӧктан орган) котыртӧны "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпасӧн урчитӧм пӧрадок серти.

2. Муниципальнӧй районлӧн да овмӧдчӧминлӧн, коді лоӧ муниципальнӧй районлӧн административнӧй шӧринӧн, уставъясӧн вермас лоны пасйӧма муниципальнӧй районлӧн меставывса администрация (муниципальнӧй юкӧнса олӧмӧ пӧртан-тшӧктан орган) лӧсьӧдӧм, кодлы сетсьӧ индӧм овмӧдчӧминлӧн меставывса администрациялысь (муниципальнӧй юкӧнса олӧмӧ пӧртан-тшӧктан органлысь) уджмогъяс збыльмӧдӧм. Та дырйи овмӧдчӧминын, коді лоӧ муниципальнӧй районлӧн административнӧй шӧринӧн, меставывса администрация (муниципальнӧй юкӧнса олӧмӧ пӧртан-тшӧктан орган) оз лӧсьӧдны.
5 статья. Муниципальнӧй юкӧнъясса видзӧдан-арталан 



органъяс котыртан пӧрадок 
Муниципальнӧй юкӧнъясса видзӧдан-арталан органъяс котыртсьӧны федеральнӧй оланпастэчасӧн да муниципальнӧй нормативнӧй инӧда актъясӧн урчитӧм пӧрадок серти.

6 статья. Мукӧд меставывса асвеськӧдлан органъяс
Муниципальнӧй юкӧнъяслӧн уставъясӧн вермас лоны котыртӧма мукӧд меставывса асвеськӧдлан орган, кутшӧмъясӧс абу индӧма тайӧ Оланпаслӧн 2 – 5 статьяясын, кутшӧмъяслӧн меставывса тӧдчанлуна юалӧмъяс решитӧм кузя эмӧсь аслас уджмогъяс.

7 статья. Меставывса асвеськӧдлан органъяслӧн уджмогъяс 
Меставывса асвеськӧдлан органъяс збыльмӧдӧны уджмогъяс, кутшӧмъясӧс пасйӧма "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпасӧн, мукӧд федеральнӧй оланпасӧн, Коми Республикалӧн оланпасъясӧн.

8 статья. Муниципальнӧй юкӧнъясса бӧрйӧм органъяслӧн  



муниципальнӧй юкӧнъясса юралысьяслӧн 



уджмогъяс кадколаст 
Муниципальнӧй юкӧнъясса бӧрйӧм органъяслӧн, муниципальнӧй юкӧнъясса юралысьяслӧн уджмог кадколастыс лоӧ 5 во.

9 статья. Меставывса асвеськӧдлан органъясӧн 



отчёт сетӧм да контроль улӧ пырӧм
1. Муниципальнӧй юкӧнса юралысь контролируйтсьӧ йӧзӧн да муниципальнӧй юкӧнса бӧрйӧм органӧн да на водзын отчитывайтчӧ.

2.  Муниципальнӧй юкӧнса юралысь сетӧ муниципальнӧй юкӧнса юралысьлы аслас уджлӧн бӧртасъяс йылысь быдвося отчёт, а сэк, кор муниципальнӧй юкӧнса юралысь веськӧдлӧ меставывса администрацияӧн (муниципальнӧй юкӧнса олӧмӧ пӧртан-тшӧктан органӧн), – меставывса администрациялӧн (муниципальнӧй юкӧнса олӧмӧ пӧртан-тшӧктан органлӧн) да сыӧн веськӧдлан мукӧд меставывса асвеськӧдлан органъяслӧн удж серти бӧртасъяс йылысь, та лыдын муниципальнӧй юкӧнса бӧрйӧм органӧн сетӧм юалӧмъяс решитӧм йылысь.

3. Меставывса асвеськӧдлан органъяс контролируйтсьӧны Россия Федерацияса канму власьт органъясӧн, Коми Республикаса канму власьт органъясӧн, да на водзын отчитывайтчӧны сэк, кор федеральнӧй оланпасъяс, Коми Республикалӧн оланпасъяс сетӧны налы торъя канму уджмогъяс. 

Меставывса асвеськӧдлан органъяслӧн налы сетӧм торъя канму уджмогъяс олӧмӧ пӧртӧм йылысь отчитайтчан пӧрадок, Россия Федерацияса канму власьт органъясӧн меставывса асвеськӧдлан органъяслы сетӧм торъя канму уджмогъяс олӧмӧ пӧртӧм контролируйтан пӧрадок лӧсялӧмӧн урчитӧны федеральнӧй оланпасъяс, Коми Республикалӧн оланпасъяс, кутшӧмъяс тӧд вылӧ босьтӧны меставывса асвеськӧдлан органъяслы торъя канму уджмогъяс сетӧм.

10 статья. Тайӧ Оланпаслӧн вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мысти.

2. Муниципальнӧй юкӧнъяслысь уставъяс колӧ лӧсьӧдны "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпаслӧн, тайӧ Оланпаслӧн корӧмъяс серти тайӧ Оланпаслӧн вынсялан лунсянь куим тӧлысь чӧжӧн.

3. Меставывса асвеськӧдлан органъяс котыртан пӧрадок, муниципальнӧй юкӧнса юралысьясӧс бӧръян пӧрадок вежан юкӧнын тайӧ Оланпаслӧн положениеяс пӧртсьӧны олӧмӧ меставывса асвеськӧдлан органлӧн, муниципальнӧй юкӧнъясса юралысьяслӧн, кодъясӧс бӧрйӧмаӧсь тайӧ Оланпас вынсявтӧдз, уджмогъяс кадколаст помасьӧм бӧрын.

Коми Республикаса Юралысь





       В.М. Гайзер

Сыктывкар

2014 вося ӧшым тӧлысь 9 лун

153-РЗ №
Кожевина 6293 пас

